
BO`SH O`ZLASHTIRUVCHI VA IQTIDORLI O`QUVCHILARNI ANIQLASH,  ULARNING INTELLEKTUAL SALOHIYATINI OSHIRISHDA QO`LLANILADIGAN USULLAR

            Ta`lim tizimi samaradorligini oshirish, eng avvalo, o`quvchining qobilyatlarini hisobga olish bilan o`lchanadi. Bu muammoni ta'lim-tarbiya tizimida pеdagogika va psixologiya sohasidagi fundamеntal nazariy bilimlarni amaliyotga joriy etish, ta'lim sohasida intеgratsiyalashuv jarayonini tеzkor yo`lga qo`yish, zamonaviy pеdagogik tеxnologiyalardan samarali foydalanish, fanga nazariy yondashuvni mustahkamlash orqali hal etish mumkin.
Komil inson qiyofasida aks etishi zarur bo`lgan sifatlar sirasidagi ilmiy bilimlar hamda mutaxassislik fanlari asoslarini puxta o`zlashtirish, zamonaviy texnika va texnologiyalar xizmatidan foydalana olish kabi malakalar uzluksiz ta’lim tizimining poydevori hisoblangan boshlang’ich ta’lim jarayonida shakllanadi. Jamiyat ta’lim tizimi oldiga qo`ygan vazifalarning nechog`li sifatli bajarilishi aynan boshlang’ich ta`lim samaradorligiga bevosita bo`g’liqdir.
Har bir avlod oldida insoniyat yaratgan jamiki bilimlarni o`rganish va o`zlashtirish vazifasi turadi. Hayot taraqqiyoti va jamiyat rivojini shusiz tasavvur qilib bo`lmaydi. Bu vazifani bajarishning birdan-bir yo`li yosh avlodning o`quv-biluv ko`nikma va malakasini shakllantirishdir. Hadislarda: «Beshikdan to qabrgacha ilm izla», deyilishida juda katta hikmat bor. Ilm bobidagi izlanish esa insonni ma`naviy-axloqiy kamolot sari yetaklaydi. Shuning uchun ham xalq ta`limi oldidagi eng katta muammo o`quvchilarning o`quv-biluv faoliyatiga kelib taqalishi bejiz emas. Zero, o`zlashtirishning pastligi o`qituvchilarni hamisha qiynaydigan dolzarb masalalardan biridir.Zamonaviy fan, ta'lim tizimlari inson va shaxs rivojini tushunishning yaxlit nazariyasini yaratishda bugungi kun yoshlarining intеllеktual salohiyatini aniqlash va shu asosda ularning faoliyatini amalga oshirish o`ta dolzarb masala hisoblanadi. Shu nuqtai nazardan olib qaralganda umumiy o`rta ta'lim muassasalarida o`quvchilarning bilish jarayonlarini ularning qiziqishlarini hisobga olgan holda tashkil etish, nazorat qilish, bilim, ko`nikma va malakalarni baholash, qayta bog`lanish yordamida imkoniyatlarni loyihalash muhimdir.
Bu jarayonlar esa, o`z navbatida, intеllеktual yoshlarning bilim olish sifatini oshirishga kеng imkon bеradi. Ta'lim sifati - bu "ta'lim oluvchi-ta'lim bеruvchi" darajasida muntazam ravishda, ta'lim oluvchilarning rеal imkoniyatlari darajasidan kеlib chiqib yo`lga qo`yish, ya'ni yaqin rivojlanish zonasini nazarda tutishni anglatadi. Shunga ko`ra, bugungi kunda ta'lim muassasalarida ta’lim oluvchilarning qiziqishlari yo`nalishlarini aniqlash, tashxis ishlarini tizimli tashkil etish, ta’lim-tarbiya jarayonida o`quvchilarning o`zlashtirish xususiyatlariga asoslanish alohida ahamiyat kasb etadi. 
"O`zbekiston innovatsion rivojlanish turining hozirgi zamon modeliga o`tish uchun hamma zarur sharoitlarga ega. Bu model vujudga keltirilgan ilmiy-texnikaviy salohiyatdan keng va samarali foydalanishga, fundamental va amaliy fanning yutuqlarini, chuqur ilm talab qiladigan texnologiyalarni amaliyotga keng joriy etishga, yuqori malakali, iqtidorli ilmiy kadrlar sonini ko`paytirishga asoslanadi. Bu - mamlakatimiz jahondagi iqtisodiyoti va sanoati rivojlangan davlatlar qatoriga kirib borishining zarur sharti va mustahkam poydevori bo`lib xizmat qiladi".
Yurtboshimiz aytganlaridek, har bir sohada yangilanish jarayoni ketayotgan bir paytda ta’limni isloh qilish ham muhim ahamiyat kasb etadi. Jumladan, ta’lim sifatini oshirish maqsadida unga innovatsion texnologiyalarni joriy etish birlamchi qilib belgilandi. So`nggi yillarda pedagogika faniga, ta'lim tizimiga shiddat bilan kirib kelayotgan yangi pedagogik texnologiyalar, innovatsiyalar, yangi-yangi pedagogik-psixologik tushunchalar, interfaol metodlarni ta'lim beruvchi tomonidan o`zlashtirilib va qo`llanib borilishi, ta'lim mazmunini tubdan o`zgartirib yubordi, desak mubolag`a bo`lmaydi. Zamonaviy o`qituvchi dars jarayonida «aktyor» emas, aksincha «rejissyor» bo`lishi kerakligini anglashi lozim. U o`z o`quvchilarini fanga ijodkorlik nuqtai nazari bilan qarashlarini tashkil qilishi, ularda izlanuvchanlik xususiyatlarini shakllantirishi va albatta, yangi pedagogik texnologiya usullaridan foydalangan holda darsni tashkil etishi kerak bo`ladi. Buning uchun esa u bir necha yangicha ta'lim usullarini yaxshi bilishi kerak. 
		“Iqtidor” –arabcha so`z bo`lib “kuch qudrat” ma’nosini anglatdi. O`z yoshiga qo`yilgan talab darajasidan ilgarilab ketgan, tenqurlariga nisbatan kuchli bilimga ega, zukko bola iqtidorli sanaladi. 
	Dono, tetik, aqli raso bolalarni sinf o`quvchilari orasidan asosli ravishda tanlashimiz va ularni layoqat yo`nalishlari, qobilyatlariga qaran u yoki bu kasbga yo`naltirishimiz kerak. Iste`dodlarini tanlashda aslo xatoga yo`l qo`ymaslik kerak. 
		Iqtidorli bolalar bilan alohida ishlash rejasi o`quv rejasidan tubdan farq qiladi. Yillik reja o`quvchilar qiziqishini inobatga olgan holda tuzilishi kerak. Reja asosida tashkil etilgan mashg`ulotlar o`quvchilarni mantiqiy tafakkur yuritish, bilim va ko`nikmalarini shakllantirishga mustaqil fikrlashga o`z fikrini bayon etishga yo`naltirilgan bo`lishi lozim. 
	Iqtidorli bolalar bilan ishlashda ko`plab muammolarga duch keladi. Bunday muammolarni bartaraf etish uchun o`quvchilar bilan ko`proq ishlash, iqtidorli bolalar bilan individual ravishda ish olib borish kerak. Chunki har bir o`quvchida nimadir ishtiyoq bo`lib, kimdir rasm chizishga, kimdir tikishga qiziqadi. Dars jarayonida ana shundan iqtidorlarni kashf  qilish uchun darslarni qiziqarli, mazmunli bilim va ma`lumotlarga boy tarzda tashkil etish maqsadga muvofiq. Bu borada darslarni ko`rgazmali, ko`rsatmali va multimediyali o`tish samarali bo`ladi. 
	Bugungi kunning o`qituvchisi faqatgina darslikdan foydalanib qolmasdan ta`bir joiz bo`lsa har bir dars uchun o`zi ham kichik kashfiyotlar yaratishi kerak... Quyida boshlang’ich sinf o`quvhilarining konstruktiv qobilyatini shakllantiruvchi o`yin- shakllar bilan ishlash usulidan foydalanish jarayoni bilan tanishasiz.
Bir xil unli harflarni qo`yib so`z hosil qiling.Javob: qiziq,quruq, qiliq ,qoloq, qipiq, qiyiq, qiviq, qitiq, qisiq, quyuq, quruq.
Ushbu shakllar o`quvchilarga tarqatiladi. O`quvchilar to`g`ri javob berishsa, shakllar magnit do`skaga joylashtirib shakl yig`iladi. Agar tarqatilgan shakllarning birontasiga tog`ri javob berilmagan bo`lsa, o`sha shakl joylashtirilmaydi , archa to`liq hosil qilinmay, bo`shliq hosil bo`ladi . Javob bera olmagan o`quvchi esa archani yasashni yakuniga yetkaza olmagani uchun ham kelgusi darsga albatta tayyorlanib keladi.

Archa o`yinchoqlarini ilish uchun alifboda harflar joylasgan tartib raqamidan foydalanib archa yordamida so`zlar hosil qiling. 
Javob: 27-sharcha, 15- parcha, 3-darcha, 2- barcha. 

Yashiringan sonni toping.” O`yini matematika darslarida son haqidagi tasavvurlarini o`stirishga xizmat qiladi.Faqat 1 marta yozilgan sonni toping va qolgan sonlar ishtirokida arifmetik amallardan foydalanib javobi ushbu son bo`ladigan misollar yeching. Belgilangan vaqt oralig’ida eng ko`p misol tuza olgan o`quvchi g’olib hisoblanadi. Javob:9 raqami, taxminiy misollar.2+7=9, 18:2=9, ……..
O`qituvchi iqtidorlilarga emas, bo`sh o`zlashtiruvchi o`quvchilarga ham e’tiborlilik, g’amxo`rlik va xushmuomalalik bilan munosabatda bo`lishini talab etiladi.	Maktabga ilk qadam qo`ygan bola psihologik va fiziologik jihatdan o`rganiladi.Iqtidorli va bo`sh o`zlashtiruvchi o`quvchilarni aniqlanadi.Avvalo ota-onasi bilan suhbatlashib, oilaviy sharoiti bilan tanishadi. Shundan so`ng bolaga mos ravishda mashg’ulotlar tayinlanadi.
	Bugungi kunda o`qituvchilar bo`sh o`zlashtiruvchi o`quvchilar bilash ishlanda « 6 x 6 », «charxpalak» va «aqliy hujum» kabi usullardan foydalanishni tavsiya etmoqdalar.
	“Аqliy hujum”
[bookmark: _GoBack]“Аqliy hujum” mеtоdi birоr muаmmоni yеchishdа o`quvchilar tоmоnidаn bildirilgаn erkin fikr vа mulоhаzаlаrini to`plаb, ulаr оrqаli mа`lumоt bir yеchimgа kеlinаdigаn eng sаmаrаli mеtоd. Аqliy hujum mеtоdining yozmа va оg’zаki shаkllаri mаvjud. Оg’zаki shаklidа o`qituvchi tоmоnidаn bеrilgаn sаvоlgа o`quvchilаrning hаr biri o`z fikrini оg’zаki bildiradi. O`quvchilаr o`z jаvоbini аniq vа qisqа bаyon etаdilаr. 
“Gulbarglaridan so`z hosil qiling.” o`yini. Bu o`yin o`quvchilarni so`z va bob, dod, qoq, yoy shakllarni ilg`ash ko`nikmasini o`stirishga yordam beradi.Javoblar: non, lol,
 Geometrik shakllar bilan ham ishlash qulay. Ushbu shakllar o`quvchilarga tarqatiladi. O`quvchilar to`g`ri javob berishsa, shakllar magnit do`skaga joylashtirib shakl yig`iladi. Shakllar ortidagi topshiriqni, masalan: maqollarni o`quvchilar davom ettiradilar. “Birni kessang, o`nni ek“ kabi. 
	   Bunday usuldan foydalanishdan maqsad: sinfdagi eng past o`quvchini ham darsga qiziqtira olish.	Davlat ta`lim standartlarida ko`rsatilgan talablarni bajarish, darslarni qiziqarli tashkil etish o`qituvchidan juda katta mahorat, ziyraklik, yuksak did, ijodiy faoliyat, tinimsiz mehnat talab qiladi. Ya`ni o`qituvchi o`yinlar va ko`rgazmalarga suyanib ish ko`rsa o`quvchilarda darsga qiziqish uyg`onib ,darsni o`zlashtirishi oson bo`ladi.	Bu usullar bola iqtidorini yuzaga chiqarish bilan birga uning nutqini o`stirish, eslab qolish va fikrini erkin bayon qilish xususiyatlarini rivojlantirishga yordam beradi. 
	Umuman olganda o`quvchi o`zi ko`rgan, eshitgan, ishtirok etgan hodisalarga munosabat bildirish, ko`nikmasini shakllantirish o`ziga ishonchini yanada mustahkamlaydi va tengdoshlaridan ortda qolmaslikka undaydi.

